
O‘zbekiston Respublikasini veterinariya va chorvachilik sohasida olib
borilayotgan islohotlar misolida sohani rivojlantirishda mamlakatimizda ozig-ovqgat
mahsulotlari xavfsizligini ta’minlash, mahsulot yetishtirish, naslchilik, seleksiya
ishlarini yaxshilash, qishloq xo‘jaligi hayvonlari orasidagi epizootik osoyishtalikni
ta’minlash bo‘yicha qator ishlar amalga oshirilmogda. Shular jumlasiga leykoz
kasalligiga garshi kurash choralari ham kiradi. Bu kasallikka garshi kurashishda
dunyo mamlakatlari  olimlari tomonidan olib borilayotgan zamonaviy chora-
tadbirlarga suyanib, Respublikamiz sharoitiga moslashgan holda leykoz infeksiyasi
bo‘yicha nosog‘lom xo°jaliklarni sog‘lomlashtirish tadbirlari o‘tkazilmoqda.

Dunyo mamlakatlari hududlarida keyingi vyillarda goramollar leykoz
kasalligining epizootologik holati keskin o‘zgarganligini kuzatish mumkin. Bu
o‘zgarishlar asosan kasallikka qarshi kurashish choralari ko‘pgina mamlakatlarda
turli hil bo‘lganligi sabab bo‘lmoqda. Jumladan, ushbu o‘zgarishlar qoramollar
leykozini diagnostikasida har xil serologik usullar (IDR, IFT) qo‘llanilgan. Leykoz
infeksiyasiga ijobiy natija bergan hayvonlarni darhol ajratib, ularni eliminatsiya qgilish
evaziga kasallikni sezirarli darajada kamayishiga olib kelganligi va leykoz infeksiyasi
bo‘yicha epizootik barqarorlikka erishilganligi aniqlanmoqda. Aksincha, leykoz
virusi bilan zararlangan mollarni podada uzogq saglagan hollarda, kasallikni
kamayshiga olib kelmaganligi kuzatilgan.

Masalan, Yevropa Ittifogi mamlakatlarida, leykoz infeksiyasi bilan zararlangan
goramollarni jiddiy nazorat ostida tezda yuqotish usulllari amalga oshirilganda
kasallikni keskin kamayishiga olib kelganligi, hattoki klinik va gematologik
kasallangan mollar mavjud emasligi anigqlanmoqda. Jahon hayvonlar sog‘ligi
tashkilotining (JHST) ma’lumotiga garaganda, Yevropaning ayrim mamlakatlarida
leykoz infeksiyasi bilan zararlangan qoramollarni joyida yo‘q qilinishi natijasida 12
mamlakat hududi (Daniya, 1990 yildan beri, Ispaniya, 1994 y., Kipr, 1995 vy.,
Angliya, 1996 vy., Irlandiya, 1999 vy., Lixtenshteyn 2002 y., Norvegiya 2002 vy.,
Shvesariya, 2005 y., Sloveniya 2006 y., Shvesiya 2007 vy., Finlyandiya 2008,
Chexiya, 2010 yilda) leykoz infeksiyasidan 1990 yildan boshlab hozirgi kungacha
xoli hisoblanadi. 9 ta mamlakatda kasallik infeksiyasi goramollar orasida keskin
pasaygan va 0,01%-0,12% ni tashkil giladi xolos.  Bundan tashqari, ko‘pgina
hollarda sotib oluvchi mijozlarning talablariga binoan, sotib olinayotgan goramollar
majburiy polimeraza-zanjirli reaksiyasida (PZR) leykoz infeksiyasiga tekshirilmoqda.

Lekin PZR juda qimmat test bo‘lganligi sababli uni qoramollar leykoz infeksiyasini
aniglash uchun ko‘p mamlakatlarda imkoniyat yo‘q.

Rossiya  Federatsiyasining  “Rospotrebnadzor”  statistikasini  rasmiy
ma’lumotiga qaraganda mamlakat bo‘yicha 2022 yida jami leykoz bo‘yicha
nosog‘lom punktlar 6,7 mingni va ularda zararlangan mollar soni 13,6 mingni tashkil
etgan. RFda uchraydigan umumiy infeksion kasalliklarga nisbatan qoramollar leykoz
kasalligi 55% ni tashkil etmogda. Ushbu holatni muammoli holat deb baholash
mumkin. Demak, leykoz kasalligini sog‘lomlashtirish tadbirlarida qancha tez leykoz
infeksiyasi aniqlangan hayvonlar sog‘lam mollardan ajratilsa, shuncha tez nosog‘lom
punktlarni sog‘lomlashtirish va epizootik barqarorligiga erishish mumkinligini taqozo
etmoqda.

Shularni e’tiborga olgan holda Respublikamizning chorvachilik xo‘jaliklarida
leykoz infeksiyasi aniglangan qoramollarni xo‘jalikni o°‘zida go‘shtga so‘yish
imkoniyatlari cheklanganligi, xo‘jalikka so‘yilgan mollar uchun tannarx hisobida
davlat sug‘urta tashkiloti tomonidan to‘liq to‘lanmasligini inobatga olib, biz
tomonimizdan boshqacha alternativ yo‘l tanlandi. Bunda asosiy talablardan biri,
infeksiyaga chalingan va immunoferment tahlil reaksiyasida (IFA) ijobiy natija
bergan goramollarni alohida ajratib parvarishlash, ulardan mahsulot olib (buzog, sut),
ularni ho‘jalik imkoniyatlariga garab bosqichma-bosqich eliminatsiya (xo°‘jalik
ehtiyojiga garab podadan chigarish-so‘yish) qilish orqali xo‘jalik sog‘lomlashtiriladi.
Bu yunalish, bizning nazarimizda, tejamkor va yumshoq rejim qatoriga kirib, leykoz
virusi bilan zararlangan qoramollar xo‘jaliklarga deyarli katta zarar keltirmasdan,
umumiy podadan ajratilgan holda yo‘qotiladi, ikkinchidan, fermadagi sog‘lom
goramollar, aynigsa buzoglar leykoz virusi bilan zararlanishdan asrab golinadi.

Ushbu usul bilan Jizzah viloyati, Zomin tumani “Oyniso Qudratovna” fermer
xo‘jaligida sog‘lomlashtirish tadbirlari amalga oshirildi. Fermadagi qoramollar
Simmental zotiga mansub bo‘lib, fermer-xo‘jalik naslchilik toifasiga kiritilgan.
Fermadagi goramollardan 50 bosh sigir leykoz infeksiyasiga serologik
tekshirilganda, ulardan 5 boshida (10%) immunoferment tahlil reaksiyasida ijobiy
natija aniglandi.

Dastavval fermer xo‘jalikdagi poda 2 guruhga: sog‘lom (salbiy natija
ko‘rsatgan) hamda zararlangan (ijobiy natija ko‘rsatgan 5 bosh) guruhlarga bo‘lindi.
Leykoz infeksiyasi aniglangan 2- guruhda qo‘yidagi tadbirlar belgilandi:

-sigirlarni alohida saqglash va oziglantirish, har yili 2 marta  gematologik
tekshirish o‘tkazish;

- sigirlar sutini gizdirish orgali (85°C 30 dagiga) zararsizlantirish va ichki
imkoniyatlar uchun ishlatish (buzoglarga berish);

-mollarni yarogligini belgilash va shu asosda keyingi mahsuldor hayotiga
aniglik kiritish (darhol go‘shtga topshirish yoki buzoq, sut olish va xo‘jalik
imkoniyatiga qarab go‘shtga topshirish);

- xayvonlardan buzoq va sut olish, olingan buzoqlarni esa, sog‘lom sigirlardan
olingan sut bilan parvarishlash;

Xozirgi kunga kelib belgilangan tadbirlarga amal gilgan holda ajratilgan
sigirlarning 2 boshi leykoz infeksiyasi aniglangandan keyingi bir oy orasiida
go‘shtga so‘yildi. Qolgan 3 bosh sigirdan 3 bosh buzoq olindi. Ushbu sigirlardan

tug‘ilgan 3 bosh buzoq sog‘lom rivojlanishi uchun fermadagi leykoz infeksiyasi
bo‘yicha sog‘lom sigirlar suti bilan oziqlantirildi. 3 bosh sigirdan sut olinib turildi,
ammo sut gizdirish orgali (85°C 30 dagiga) zararsizlantirilib buzoglarga yoki boshga
ehtiyojlar uchun odamlarga berildi. Leykoz infeksiyasi aniglangan sigirlarni keyingi
yilda podadan chiqarish va fermani sog‘lomlashtirish uchun ularni urug‘lantirish
ko‘zda tutilmadi va ular go‘shtga so‘yildi.

Shunday qilib, qoramolchilik fermer xo‘jaligida leykoz infeksiyasi
aniglanganda, ularni korxona ehtiyojiga garab bosgichma-bosqich go‘shtga
topshirish, shuningdek ulardan buzoq, sut olish, ammo buzoqlarni sog‘lom sigir suti
yoki har ganday sutni gizdirish orgali (85°S 30 dagiqga) zararsizlantirib parvarishlash
asosida xo‘jalikni ushbu infeksiyadan tejamkor va yumshoq usulda 12-16 oy ichida
sog‘lomlashtirish mumkin.

